MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 66

L-Erbgħa, 17 ta’ Ġunju, 2020.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:12 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Clayton Bartolo (Segretarju Parlamentari għas-Servizzi Finanzjarji u l-Ekonomija Diġitali), l-Onor. Glenn Bedingfield; l-Onor. Kristy Debono, l-Onor. Alex Muscat (Segretarju Parlamentari għaċ-Ċittadinanza u l-Komunitajiet), l-Onor. Anthony Agius Decelis (sostitut tal-Onor. Julia Farrugia Portelli, Ministru għat-Turiżmu u l-Protezzjoni tal-Konsumatur); u l-Onor. Chris Said, kienu preżenti.

L-Awditur Ġenerali, is-Sur Charles Deguara, kien preżenti għal din il-laqgħa.

TALBA

L-Iskrivana qalet it-talba.

MINUTI

Il-Minuti ta’ Laqgħa Nru 65, li saret fid-9 ta’ Ġunju 2020, ġew konfermati.

KORRISPONDENZA
 
· Email datata 15 ta’ Ġunju 2020 mibgħuta minn Film Grain Foundation rigward sponsorships li ngħataw mill-Awtorità Maltija għat-Turiżmu fl-2018 (Dok. 137); u

· Korrispondenza datata 16 ta’ Ġunju 2020, mibgħuta minn Dr Gavin Gulia, Chairman tal-Awtorità Maltija għat-Turiżmu, b’informazzjoni li kien mitlub jissottometti fil-laqgħa preċedenti (Dok. 138).

Il-Kumitat qabel li din il-korrispondenza, kif ukoll il-korrispondenza msemmija fil-laqgħa preċedenti, kellha tittella’ fuq il-website tal-Parlament. 


EŻAMI TAL-KONTIJIET FINANZJARJI TAL-AWTORITÀ MALTIJA GĦAT-TURIŻMU GĦAS-SENA 2018  (Dok. 83) (Kont.)
[bookmark: _GoBack]
Fis-2:17 p.m. Dr Gavin Gulia ġie msejjaħ sabiex jidħol fil-Kamra tal-Kumitat fejn kompla jagħti x-xhieda tiegħu bl-istess ġurament li ngħata fil-laqgħa preċedenti. 

Dr. Gulia ġie mitlub sabiex sal-laqgħa li jmiss jipprovdi lill-Kumitat din l-informazzjoni:

· Kopja tal-istudju li għamel Dr. Gordon Cordina u li saret riferenza għalih matul il-laqgħa tal-Kumitat; 

· Kopja tas-sejħiet għal applikazzjonijiet li ħarġet l-Awtorità Maltija għat-Turiżmu għal postijiet ta’ direttur fl-aħħar ħames snin, u informazzjoni dwar il-pubbliċità li saret dwarhom;

· Kemm ħallset l-Awtorità għall-Isle of MTV fl-2008, 2009, 2010, 2011 u 2012; 

· Informazzjoni dwar jekk il-billboards li tuża l-Awtorità humiex mikrija, jekk inħarġitx sejħa biex jinkrew, jew ġewx mikrija permezz ta’ direct order; kemm għandha billboards mikrijin; u jekk mill-2017 sal-aħħar tal-2018 ingħatawx billboards biex jintużaw minn kumpaniji privati, u jekk iva kemm ħallsu dawn il-kumpaniji; u

· Kopja tal-kuntratt tal-Awtorità dwar l-Isle of MTV.

Fit-3:56 p.m. Dr. Gulia spiċċa jagħti x-xhieda tiegħu.

L-eżaminazzjoni ta’ dawn il-kontijiet ġiet interrotta u baqgħet aġġornata.

Fit-3:57 p.m. iċ-Chairman aġġorna l-Kumitat bl-istess aġenda għal data li kellha tiġi komunikata aktar tard.

